
  
 

ᑐᓴᕐᑎᑦᓯᒍᑎᖏᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ 
ᓄᓇᕕᒃᒥ ᑕᕆᐅᕐᒥᐅᑕᓕᕆᔨᕐᑯᑦ ᑲᑎᒪᔨᖏᑦ ᑲᑐᔾᔨᓗᑎᒃ ᑎᑎᖅᑲᑎᒍᑦ ᓈᓚᑦᑎᑦᓯᓂᖏᓐᓂᒃ 

 

ᑐᓴᕐᑎᑦᒍᑦ ᑐᓂᔭᐅᕗᖅ ᐅᕙᓂ ᐄᑉᕆᓕ 4, 2014 ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ 
ᐅᕝᕙᓘᓐᓃᑦ ᑲᑎᒪᔩᑦ) ᐊᒻᒪᓗ ᓄᓇᕕᒃᒥ ᑕᕆᐅᕐᒥᐅᑕᓕᕆᔨᕐᑯᑦ ᑲᑎᒪᔨᖏᑦ (ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ 
ᐅᕝᕙᓘᓐᓃᑦ ᓄᓇᕕᒃᒥ ᑲᑎᒪᔩᑦ) ᑲᒪᒋᔭᖃᕐᓂᐊᕐᒪᑕ ᑲᑐᔾᔭᒥᒃ ᑎᑎᖅᑲᑎᒍᑦ ᓈᓚᑦᑎᑦᓯᓂᕐᒥᒃ ᑲᒪᒋᓗᒋᑦ 2014ᒥ 
ᑲᑎᑦᑐᒋᑦ ᐊᔪᙱᑕᑦ ᐱᔭᐅᓂᕐᒥᒃ ᖃᓄᐃᓪᓗᐊᕐᓂᖏᑦ ᒥᑭᔫᑕᐅᓂᕐᓴᐃᑦ (Pandalus borealis) ᐊᒻᒪᓗ ᐊᖏᓂᕐᓴᐃᑦ 
(P. montagui) ᑭᖑᑉᐸᐃᑦ ᑲᓇᓐᓇᖓᓂ ᐊᒻᒪᓗ ᐱᖓᓐᓇᖓᓂ ᖃᐅᔨᓴᕐᕖᑦ ᓇᓕᖏᓐᓂᒃ. 
 
ᐱᔾᔪᑕᐅᔪᖅ ᑲᒪᒋᔭᐅᓂᐊᕐᑐᑦ ᓈᓚᑦᑎᑦᓯᓂᕐᒥ: 
 
ᐱᔾᔪᑕᐅᔪᖅ ᑲᒪᒋᔭᐅᒐᓱᐊᕐᑐᖅ ᑕᒡᕙᓂ ᑲᑐᔾᔭᒥ ᑎᑎᖅᑲᑎᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥ ᐅᓇ ᐃᒪᕐᒥᐅᑕᓕᕆᔩᑦ 
ᑲᓇᑕᒥ ᑐᑦᓯᕋᐅᑎᖓᑦ ᐃᓱᒪᓕᐅᕈᒻᒥᒃ ᑲᑎᒪᔨᓂᒃ (ᑐᑦᓯᕋᐅᑦ) ᐱᒐᓱᐊᕐᑐᒋᑦ ᐊᑐᓕᖁᔭᑦ ᐊᒻᒪᓗ ᐃᓱᒪᓕᐅᕈᑏᑦ ᒫᓂ 
2014 ᑲᑎᑦᑐᒋᑦ ᐊᔪᙱᑕᑦ ᐱᔭᐅᓂᕐᒥᒃ P. borealis ᐊᒻᒪᓗ P. montagui ᑲᓇᓐᓇᖓᓂ ᐊᒻᒪᓗ ᐱᖓᓐᓇᖓᓂ 
ᖃᐅᔨᓴᕐᕖᑦ ᓇᓕᖏᑕ.  ᑐᑦᓯᕋᐅᑦ ᐊᒻᒪᓗ ᐊᓯᒃᑲᓐᓂᖏᑦ ᑎᑎᖅᑲᑦ ᐊᑕᔪᑦ ᓈᓚᑦᑎᑦᓯᓂᕐᒧᑦ ᐊᑐᐃᓐᓇᐅᕗᑦ 
ᐱᔭᐅᒍᓐᓇᕐᑐᑎᒃ ᐅᕙᙵᑦ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦᒃ ᐊᓚᒃᑲᐅᒪᒡᕕᖓᑦ (www.nwmb.com), ᐅᕝᕙᓘᓐᓃᑦ 
ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ ᑖᒃᑯᓇᓂ ᑐᕌᕈᑎᓂ ᑎᑎᕋᕐᑕᐅᒪᔪᓂ ᓄᙳᐊᓂ ᐅᑯᐊ ᑐᓴᕐᑎᑦᓯᒍᑏᑦ. 
 
ᑐᓂᓯᓂᖅ ᐅᓂᒃᑳᓂᒃ: 
 
ᑲᑎᒪᔩᑦ ᐊᑐᐃᓐᓇᐅᑎᑦᓯᕗᑦ ᖃᐅᔨᒪᒐᒪᔪᓄᑦ ᑎᒥᐅᔪᓄᑦ ᐅᕝᕙᓘᓐᓃᑦ ᐃᓄᓐᓄᑦ, ᐃᓚᐅᓪᓗᑎᒃ ᑭᒃᑯᑐᐃᓐᓇᐃᑦ, 
ᑐᓂᓯᓂᕐᒥᒃ ᑎᑎᕋᕐᓯᒪᔪᓂᒃ ᑭᐅᔾᔪᑎᓂᒃ ᐅᓂᒃᑳᓂᒃ ᐊᒻᒪᓗ ᐃᑲᔪᕈᑎᓂᒃ ᑎᑎᖅᑲᓂᒃ ᐱᓪᓗᒍ ᑐᑦᓯᕋᐅᑦ 
ᑎᑭᙱᓐᓂᖓᓂ 5:00 ᐅᓐᓄᓴᒃᑯᑦ ᐃᖃᓗᐃᑦ/ᐃᓄᒃᔪᐊᖅ ᓯᕿᙳᔭᖓᑐᑦ ᐅᓇ ᒪᐃ 7, 2014.  ᐱᑕᖃᙱᑉᐸᑦ 
ᓱᓕᔪᕆᔭᐅᓕᕈᓐᓇᕐᑐᓂᒃ ᑎᑎᕋᕐᓯᒪᔪᓂᒃ ᐱᔾᔪᑕᐅᔪᓂᒃ ᑐᓂᓯᓂᕐᒥᒃ ᑭᖑᕙᕐᑐᓂᒃ, ᑲᑎᒪᔨᓄᑦ ᑲᒪᒋᔭᐅᔾᔮᖏᑦᑐᑦ 
ᑎᑎᕋᕐᓯᒪᔪᑦ ᓈᓚᑦᑎᑦᓯᓂᕐᒥ ᑐᓂᓴᐅᓐᓂᖏᑉᐸᑕ ᑭᖑᕙᕋᑎᒃ. 
 
ᑲᑎᒪᔩᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑦᓯᓂᐊᕐᑐᑦ ᐃᓘᓐᓇᖏᓐᓂᒃ ᑎᑎᕋᕐᓯᒪᔪᓂᒃ ᑐᓂᔭᓂᒃ ᑖᒃᑯᓄᖓ, ᐃᓱᒪᒋᓗᒋᑦ 
ᐊᑐᕐᑐᑦ ᑲᙳᓇᕐᓂᖏᑦ ᐅᕝᕙᓘᓐᓃᑦ ᒪᐅᖓᑐᐃᓐᓈᕆᐊᖃᙱᓐᓂᖏᑦ ᐃᓱᒫᓗᒍᑏᑦ. 
 
ᖃᓄᖅ ᑐᓂᓯᔪᖃᕈᓐᓇᕐᐸ ᓈᓚᑦᑎᑦᓯᓂᕐᒧᑦ ᐅᓂᒃᑳᓂᒃ ᐅᕝᕙᓘᓐᓃᑦ ᐱᔪᖃᕈᓐᓇᕐᐸ ᑐᓴᕋᑦᓴᑲᓐᓂᕐᓂᒃ: 
ᑐᓂᓯᓗᓂ ᐅᓂᒃᑳᓂᒃ ᐅᕝᕙᓘᓐᓃᑦ ᐱᒍᒪᓗᓂ ᑐᓴᕋᑦᓴᑲᓐᓂᕐᓂᒃ, ᐊᑏ ᖃᐅᔨᒃᑲᕐᓯᐅᒃ ᐆᒪᔪᓕᕆᔨᕐᔪᐊᑦ: 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ: (867) 975-7300 
ᓱᑲᑦᑐᒃᑰᕈᑦ: (888) 421-9832 

ᖃᕋᓴᐅᔭᒃᑯᑦ ᑐᕌᕈᑖ: receptionist@nwmb.com 
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ: www.nwmb.com 

 
 
 

http://www.nwmb.com/

